
Inissiani attartortittakkani inegarnermut tapiissutit pillugit Inatsisartut peqqussutaat
nr. 3, 31. maj 2001-imeersup allanngortinneqarnissaa siunertaralugu Naalakkersuisut
sulissuteqagqullugit  pegquneqarnissaannik  Inatsisartut aalajangiiffigisassaattut
siunnersuut, taamaaliornikkut ineegganik attartornermi ineeqgamut ataatsimut
inegarnermut tapiissutinik ukiumut 18.000 kr.-inik qummut killegartussanngorlugu
aammalu illunik attartornermi illumut ataatsimut kvadratmeterimut ukiumut 1.080 kr.-
inik gummut killiliisogarnissaa qulakkeernegartussanngorlugu.

(Inatsisartuni ilaasortaasut, Knud Kristiansen aamma Gerhardt Petersen, ATASSUT)

Akissuteqaat
(llaqutariinnermut Inatsisinillu Atuutsitsinermut Naalakkersuisoq)
1. suliarinera

Inegarnermut  tapiissutit  pillugit  malittarisassat  allanngortinneqgarnissaat  pillugu
aalajangiiffigisassatut siunnersuummut Naalakkersuisut qujapput. Aningaasanik iluanaarniat
malittarisassanik atuuttunik atorluaasinnaalersillugit inatsimmi atuuttumi
siunertarineganngitsumik amigaategartogarnera Naalakkersuisut isumaqgatigaat. Inissiani
attartortittakkani  akit qaffasitsinnerisigut  attartortitsisut  inegarnermut tapiissutinik
annertuunik  pissarsisinnaasarsimapput. Taamaattumik inegarnermut  tapiissutit
attartortitsisunut namminersortunut iluaqutaaliinnarpoq attartortunut ikiuutaanani.

Inatsimmi  siunertaanngitsumik  amigaateqartogarneratigut ~ taamatut  atornerluineq
Naalakkersuisut akuerinngilaat iliuuseqarnissartillu aalajangiusimalluinnarlugu.
Taamaattumik Naalakkersuisut nalunaarummik malittarisassanik atuuttunik
saniogqutsisarnermik ajornartorsiuteqarnermik aaqgiiviusussamik tusarniaassuteqgarput.

Tusarniaanermut  missingiummi allassimavoq - ineeqgamik attartornermi - ukiumut
annerpaamik 18.000 kr.-inik tapiissutegartogarsinnaasoq, tassa gaammammut 1.500 kr.-inik.
Tusarniaanerup naammassereernerani nalunaarut 2014, naalernerani atuutilersinnaassaag.

Inissiamut  ataatsimut kvadratmeterimut aningaasat annerpaaffilernegarnerat pillugu
aalajangersakkamik  ilanngussisogassanersoq  Naalakkersuisut  isumaliutigisimavaat.
Tamannali taamaatiinnarneqarpoq kvadratmeterimut aalajangersimasumik akeqartitsineq
inissiani  minnerusuni  najugallit pisariaganngitsumik inegarnermut tapiissutisiaannut
sunniuteqassammat. Kvadratmeterimut aalajangersimasumik akeqartitsinikkut inissiat
minnerusut  sunnernegarujussuassapput,  ineqarnermut  akiliutit  kvadratmeterimut
gaffasissorujussuusarmat.

Kvadratmeterimut aalajangersimasumik akeqartitsinermut taarsiullugu  nalunaarummi
allassimavoq inissiamik nammineq igaffilimmik uffarfilimmillu attartornermi inegarnermut
tapiissutit ukiumut annerpaamik 60.000 kr.-iusinnaasut, tassa gaammammut 5.000 Kr.-it.

Allannguinikkut inegarnermut tapiissutit inatsimmi siunertarineqartumut, tassa inuit
inegarnermut akiliisinnaajumallutik inegarnermut tapiiffiginegarnissamik pisariagartitsisut
ikiornegarnissaannut atornegarnissaat Kissaatiginegarpoq. Nalunaarutip pingaarnertut imarisaa
ilaatigut aalajangiiffigisassatut siunnersuutip assigaa.

Inegarnermulli tapiissutegartarnermi maanna iluseritinnegartumi arlalinnik
naapertuutinngitsogarpog.

Taamaattumik oqaatigineqassaaq inegarnermut, akileraartarnermut isumaginninnermullu
tunngasunik  ataatsimut aaqqgissuusseqqginnermik  sagqummiussinissaq  siunertaralugu
Naalakkersuisut inegarnermut tunngasunik annertuumik misissueqgissaartitsilermata.
Taamatut ogaaseqarlutik Naalakkersuisut inassutigaat siunnersuut
akuersissutiginegassanngitsoq.

Naalakkersuisut Inatsisartuni ogallittogarluarnissaa gilanaaraat.



